
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՄԱՅԻՍԻ 30-Ի N 808-Ա ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	09-02-2026թ.

	
	N 01/2-1/2265-2026

	1․ Դիտողություններ և առաջարկություններ չկան:

	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	09-02-2026թ. 

	
	N 01/3-2/6603-2026

	«Հայաստանի Հանրապետության կառավարության 2024 թվականի մայիսի 30-ի N808-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի հավելվածով հաստատվող ապրանքների ցանկում նշված ապրանքի վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի` 10 նիշի մակարդակով դասակարգման ճշգրտության վերաբերյալ դիրքորոշում տրամադրելու համար։ 
 «Վռ Արմենիան Ֆրութ» սահմանափակ պատասխանատվությամբ ընկերությունը (ՀՎՀՀ 05024053, գրանցված 30.10.2018թ.) գործում է հարկման ընդհանուր համակարգում, ըստ ներկայացրած վերջին՝ 2025թ. դեկտեմբեր ամսվա եկամտային հարկի և սոցիալական վճարի ամսական հաշվարկի ունի 42 հարկման բազա ունեցող վարձու աշխատողներ։	
Միաժամանակ՝ 02.02.2026թ. դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն։	
	Ընդունվել է։ 







	3․ ՀՀ արդարադատության նախարարություն
	12-01-2026թ․

	
	N /30,2/529-2026

	         1․ Նախագծի նախաբանում առաջարկում ենք հղում կատարել նաև «Նորմատիվ իրավական ակտերի մասին» օրենքի 33-րդ հոդվածին։
      2․ Նախագծի 1-ին կետի 1-ին ենթակետով Հայաստանի Հանրապետության կառավարության 2024 թվականի մայիսի 30-ի N 808-Ա որոշման հավելվածի ցանկի «ՍԱՐՔԱՎՈՐՈՒՄՆԵՐ, ԴՐԱՆՑ ԲԱՂԿԱՑՈՒՑԻՉ ՈՒ ՀԱՄԱԼՐՈՂ ՄԱՍԵՐ» աղյուսակում նոր լրացվող 7-րդ կետով, նախատեսվում է ծրագրի շրջանակում ներմուծել ծառերի տնկիներ։
      Նկատի ունենալով, որ ծառերի տնկիները չեն հանդիսանում տեխնոլոգիական սարքավորումներ կամ դրանց բաղկացուցիչ ու համալրող մասեր՝ առաջարկում ենք լրացումը կատարել Հայաստանի Հանրապետության կառավարության 2024 թվականի մայիսի 30-ի N 808-Ա որոշման հավելվածի ցանկի «ՀՈՒՄՔ ԵՎ (ԿԱՄ) ՆՅՈՒԹԵՐ» աղյուսակում։
       Միաժամանակ հայտնում ենք, որ Նախագծի 1-ին կետի 1-ին ենթակետում «ՍԱՐՔԱՎՈՐՈՒՄՆԵՐ, ԴՐԱՆՑ ԲԱՂԿԱՑՈՒՑԻՉ ՈՒ ՀԱՄԱԼՐՈՂ ՄԱՍԵՐ» ձևակերպման դեպքում կառաջանա ինկորպորացման անհնարինություն, նկատի ունենալով, որ Հայաստանի Հանրապետության կառավարության 2024 թվականի մայիսի 30-ի N 808-Ա որոշման հավելվածի ցանկում բաժնի վերնագիրն է՝ «ՏԵԽՆՈԼՈԳԻԱԿԱՆ ՍԱՐՔԱՎՈՐՈՒՄՆԵՐ, ԴՐԱՆՑ ԲԱՂԿԱՑՈՒՑԻՉ ՈՒ ՀԱՄԱԼՐՈՂ ՄԱՍԵՐ»։

	Ընդունվել է։

Չի ընդունվել։ Ծառերի տնկիները համարվում են հիմնական միջոց և որպես հիմնական միջոց ներառվում են տեխնոլոգիական սարքավորումների ցանկում։






Ընդունվել է։



